
АҚПАРАТТЫҚ ХАТ
Құрметті әріптестер!
Сіздерді 2023 жылдың 20 сәуірінде өтетін философия ғылымдарының докторы, профессор Алтаев Жақыпбек Алтайұлының 75 жылдығына арналған «әлем мәдениетіндегі Әл-Фараби: ойшыл, философ, ғалым»  халықаралық ғылыми-практикалық конференцияға қатысуға шақырамыз. 

КОНФЕРЕНЦИЯНЫҢ НЕГІЗГІ БАҒЫТТАРЫ: 

1. Әлемдік философия мен ғылымдағы Әл-Фараби мұрасы. 

2. Әл-Фараби және түрік халықтарының философиясы.
3. Заманауи Қазақстан философиясы: негізгі мәселелері мен келешегі. 

ҰЙЫМДАСТЫРУШЫЛАР: Әл-Фараби атындағы Қазақ ұлттық университеті,  философия және саясаттану факультетінің философия кафедрасы, дінтану және мәдениеттану кафедрасы, әл-Фараби орталығы, ҚР ҒЖБМ ҒК Философия, саясаттану және дінтану институты, Қазақстандық философиялық конгресс.  

КОНФЕРЕНЦИЯНЫҢ ЖҰМЫС ТІЛДЕРІ: қазақ, орыс, ағылшын, түрік 
ӨТКІЗУ ФОРМАСЫ: аралас (YouTube трансляциясымен онлайн, офлайн форматта) 

КҮНІ МЕН УАҚЫТЫ: 2023 жылғы 20 сәуір, сағат 1000 
Өткізілетін ОРНЫ: әл-Фараби атындағы Қазақ ұлттық университеті, әл-Фараби Ғылыми кітапханасы, Алматы қ., әл-Фараби даңғ. 71/27, 409 зал. 

БАЙЛАНЫС АҚПАРАТЫ 

8 (727) 377 33 30 (17-59) философия кафедрасы, +77086321985 (Жұлдыз Иманбаева), +77007890987 (Самет Байжұма),  +77475453767 (Қанат Алтынбеков)
Электрондық пошта:  zh.altaev2023@gmail.com      
Мекенжайы: әл-Фараби атындағы ҚазҰУ, әл-Фараби ғылыми кітапханасы. Алматы қ., әл-Фараби даңғ. 71/27, 409 зал. 

    [image: image4.png]


                [image: image5.jpg]


         [image: image6.png]


        [image: image7.jpg]D

AL-FARABI
‘ ORTALYGY |




Конференцияға қатысу формасы:
- офлайн, онлайн (баяндама жасау және жарияланым)

Конференцияға қатысу үшін:

2023 жылдың 25 наурызына дейін ұйымдастыру комитетінің электрондық мекенжайына баяндама тақырыбын және қатысу нысаны мен секциясын көрсете отырып, тіркеу өтінімін;
2023 жылдың 16 сәуіріне дейін баяндаманың мәтінін жіберіңіз.

Қатысу үшін тіркеу өтінімінің нысаны және материалдарды рәсімдеуге қойылатын талаптар төменде келтірілген.

Баяндамалар мәтінін жариялау:
Таңдалған ғылыми баяндамалар конференцияның электронды жинағында жарияланады. Мақалалар авторлық басылымда жарияланады. Ұйымдастыру комитеті мақалаларды техникалық редакциялау құқығын өзіне қалдырады. Сонымен қатар, Ұйымдастыру комитеті конференцияға тікелей қатыспаған авторлар жіберген материалдарды әрбір нақты жағдайда қабылдамау себептерін түсіндірместен қабылдамау құқығына ие.

Тіркеу туралы өтініш формасы

	Тегі
	

	Аты
	

	Әкесінің аты
	

	Ел, қала
	

	Ғылыми дәрежесі
	

	Ғылыми атағы
	

	Жұмыс орны
	

	Лауазымы
	

	Қатысу формасы (офлайн, онлайн)
	

	Секция 
	

	Баяндаманың тақырыбы (мақалалар)
	

	E-mail
	

	Байланыс телефондары
	


Мақаланы рәсімдеуге қойылатын талаптар

Мақала көлемі – 5-7 беттен аспауы керек.

· мақала Doc форматында, Times New Roman шрифтінде, жоларалық интервал – 1, шрифт өлшемі – 12, жоғарғы және төменгі жиектер – 20 мм, оң жағы – 15 мм, сол жағы – 30 мм;

· мақаланың тақырыбы 12 сөзден аспауы керек;

· тақырыбы мақала жазылған тілде беріліп, ағылшын тіліне аударылуы керек;

· аннотация ағылшын тілінде жазылады және негізгі мәтіннің алдында беріледі;

· аннотациядан кейін 5 кілт сөз көрсетіледі;

· мақала мәтіні кілт сөздерден кейін екі интервалмен беріледі.

Автор туралы: Мақала тақырыбынан кейін 1 интервалдан кейін автордың тегі, аты, әкесінің аты көрсетіледі; осы деректердің оң жағында (*) таңбасы арқылы ғылыми дәрежесін, атағын, лауазымын, ұйымын және электрондық пошта мекенжайын көрсететін сілтеме беріледі.

Анықтамалар мен әдебиеттер тізімін тіркеу: Дереккөзге сілтеме атауы, шығарылған жылы және бет нөмірі көрсетілген төртбұрышты жақшада беріледі.

Үлгі: [Алтаев, 2016: 15].
· Пайдаланылған әдебиеттер аталу ретімен негізгі мәтіннен кейін беріледі.

Пайдаланылатын көздердің саны кемінде 5 болуы керек. 
Философия ғылымдарының докторы, профессор

Жақыпбек Алтайұлы Алтаев

Профессор Жақыпбек Алтайұлы Алтаев Ташкент мемлекеттік университетінің түлегі.  1972 жылы аталған университеттің философия-экономика факультетінің философия бөлімін тәмамдаған. 1982 жылы «Философиялық дәптерлер» еңбегіндегі диалектикалық идеялар» тақырыбында кандидаттық диссертация, 1997 жылы «Қазақ философиясының қалыптасу тарихы» тақырыбында докторлық диссертация жұмысын қорғады. Өмірінің 50 жылға жуық уақытын ғылыми-педагогикалық қызметке арнаған профессор Жақыпбек Алтайұлы әл-Фараби атындағы Қазақ ұлттық университеті философия кафедрасында 1985 жылдан доцент, 1998 жылдан профессор лауазымын атқарып келеді. Қазіргі кезде ҚазҰУ-дың философия және саясаттану факультеті философия кафедрасының профессоры және әл-Фараби орталығының ғылыми кеңесшісі қызметтерін атқарады. 

Жақыпбек Алтайұлы 2003 ‒ 2013 жылдар аралығында ҚазҰУ-дың Философия және саясаттану факультетінің философия кафедрасының меңгерушісі болды. Профессор Жақыпбек Алтайұлының жетекшілігімен философия кафедрасы философия мамандығынан мемлекеттік стандартты және философиялық пәндерден  типтік бағдарламалар жасаудың, сондай-ақ философиялық білім берудің еліміздегі іргелі ғылыми-әдістемелік орталығына айналды. ТМД және алыс шетелдегі ғылыми орталықтар және университеттермен ғылыми-зерттеу саласындағы ынтымақтастықты жолға қойды.

Жақыпбек Алтайұлы 2008 жылы Қазақстан Республикасы Білім және ғылым министрлігінің «Ғылымды дамытуға қосқан үлесі үшін» медалімен, 2018 жылы ҚазҰУ-дың «Әл-Фараби Үлкен алтын медалімен» марапатталды. «Жылдың үздік оқытушысы» грантының иегері (2011 ж.).

2008 ‒ 2020 жылдар аралығында профессор Ж.А. Алтаев әл-Фараби атындағы ҚазҰУ «Әл-Фараби орталығы» ғылыми-зерттеу орталығын басқарды. Осы аралықта Ж.А. Алтаев жетекшілік еткен ғалымдар тобы Қазақстан Республикасы Білім және ғылым министрлігінің іргелі зерттеулерді гранттық қаржыландыруы аясында «Әл-Фараби және қазақ халқының рухани мәдениеті» (2009 ‒ 2011 ж.), «Түркілердің әлемдік өркениетке қосқан үлесі: әлеуметтік-философиялық аспектілері (2012 ‒ 2014 ж.), «Заманауи әлемдік және қазақстандық мәдениеттің дамуындағы Әл-Фараби мұрасы» (2015 ‒ 2017 ж.) жобаларын табысты жүзеге асырды. Ж.А. Алтаев 2010 жылы ЮНЕСКО-ның штаб-пәтерінде өткен халықаралық дөңгелек үстел мәжілісі жұмысының негізгі ұйымдастырушыларының және басты спикерлерінің бірі болды. 2014 жылдан бастап Ж.А. Алтаевтың жетекшілігімен әл-Фараби орталығы Халықаралық Фараби форумын ұйымдастыру жұмыстарын үйлестірді. Профессор Халықаралық форумның шетелдік және отандық фарабитанушы ғалымдардың әл-Фарабидің рухани мұрасын талқылайтын танымал диалог алаңына айналуына зор үлес қосты. Ж.А. Алтаев бастаған ғалымдар тобының қажырлы еңбегі негізінде 2014 ‒ 2016 жылдары әл-Фарабидың еңбектерін жарты ғасыр өткен соң қайтадан жарыққа шығару мүмкіндігі іске асты. Жақыпбек Алтайұлы 2021 жылдың қаңтар айынан бері аталған орталықтың ғылыми кеңесші қызметінде де фарабитану аясындағы ұзақ жылдық ғылыми зерттеулері және тәжірибесімен бөлісіп, фарабитанушы ғалымдардың жаңа буынын қалыптастыру жолында еңбек  етіп келеді.

Профессор Жақыпбек Алтаев 2012 жылы Огайо университетінің (АҚШ) шақыруымен аталған жоғары оқу орнының студенттері, магистранттары мен докторанттарына және оқытушы-профессорларына түркі және қазақ философиясының өзекті мәселелері және әл-Фарабидың философиялық мұрасына арналған дәрістер курсын оқыды.

Ж.А. Алтаевтың жетекшілігімен қазақ философиясы тарихы, мәдениет тарихы мен теориясы, әлеуметтік философияның өзекті мәселелерін зерттейтін ғалымдар мектебі қалыптасты. Профессор Ж.А. Алтаевтың ғылыми жетекшілігімен 30 ғылым кандидаты, 4 ғылым докторы, 7 PhD даярланды.

Профессор Ж.А. Алтаев 500-ге жуық ғылыми еңбектің, оның ішінде 10 оқулықтың, 17 оқу құралы мен 20-дан астам монографияның, нөлдік емес импакт-факторы бар журналдардағы мақалалардың авторы. Ж.А. Алтаевтың еңбектері әлемнің бірнеше тіліне аударылған. Ғалымның «Қазақ философиясы», «Қазақ халқының рухани мұралары», «Әл-Фараби және заманауи Қазақстан философиясы», «Ислам философиясы», «Классикалық ислам философиясы», «Әл-Фараби дәуірі және өркениеттер сұхбаттастығы», «Екінші Ұстаз философиясы», «Әл-Фараби Шығыстың ұлы философы» сияқты еңбектері мен «Философия»,  «Философия және мәдениеттану», «Философия тарихы», «Ғылым тарихы мен философиясы», «Фарабитану» атты оқулықтары мен оқу құралдары ғылыми қауымдастық пен білімгерлер ортасы және қалың оқырманға да танымал.

2020 жылы өткен әл-Фарабидің 1150 жылдық мерейтойын ұйымдастыру жөніндегі мемлекеттік комиссияның мүшесі ретінде Ж.А. Алтаев Фараби мұрасы мен мирасын зерттеу, насихаттау жұмыстарына да мол үлес қосты. Профессордың ғылыми кеңесшілігімен отандық және шетелдік кинокомпаниялар түсірген бірнеше деректі және анимациялық фильмдер жарық көрді. Әл-Фарабидің философиялық мұрасын зерделеген еңбектері шетелдерде ағылшын, румын, босния тілдерінде жарияланды. 

Ғалымының әл-Фараби еңбектерін зерттеуге қосқан үлесі мемлекет басшылығы тарапынан да еленіп, ҚР Президенті Қ-Ж.К. Тоқаевтың және ҚР Мемлекеттік хатшысы Қ.Е. Көшербаевтың алғыс хаттарымен марапатталды. 

2022 жылы ТМД Атқару комитеті ХХХV Мәскеу халықаралық кітап жәрмеңкесі аясында өтетін ТМД-ға қатысушы мемлекеттердің «Кітап өнері» ХІХ Халықаралық байқауында Жақыпбек Алтаевтың жетекшілігімен шыққан «Әл-Фараби және заманауи Қазақстан философиясы» атты ұжымдық монография «Ғылым және білім» номинациясы бойынша ІІІ-орынды жеңіп алды.

Философия ғылымдарының докторы, профессор

Алтаев Жақыпбек Алтайұлының еңбектері
1. Әл-Фараби жэне заманауи Қазақстан философиясы. - Алматы : Қазақ ун-ті, 2012. – 234 б. (қосавторлықта).
2. Әл-Фараби жэне ислам философиясы : оқу кұралы. - Алматы : Қазақ ун-ті, 2012. - 162 б. (қосавторлықта).
3. Философиялық энциклопедиялық сөздік / ҚР Білім жэне ғылым м-гі, Философия, саясаттану жэне дінтану ин-ты. – Алматы, 2013. - 527 6.
4. Ғылым тарихы мен философиясы: Оқулық. – Алматы: «Эверо», 2014. – 447 б. (қосавторлықта).
5. Ислам философиясы: Оқулық. – Алматы: «Эверо», 2014. – 504 б. (қосавторлықта).
6. Исламская философия: Учебник. – Алматы: «Эверо», 2014. – 638 с. (в соавторстве).
7. Ортағасыр классикалық ислам философиясы: Оқу құралы. – Алматы: «Қазақ университеті», 2015. – 344 б.
8. Қазақ философиясы: Оқу құралы. – Алматы: «Эверо», 2015. – 184 б. (қосавторлықта).
9. Классическая исламская философия средневековья: Учебное пособие. – А.: «Қазақ университеті», 2016. – 396 с.
10. Казахская философия: Учебник. – Алматы: «Қазақ университеті», 2016. – 188 с. (қосавторлықта). 
11. Kazakh Philosophy: Textbook. ‒ Almaty: «Kazakh University», 2017. ‒ 180 p.
12. Көп томдық шығармалар жинағы. І том. – Алматы: «Қазақ университеті», 2017. – 220 б.

